
Saaʹmi tuõđâšvuõtt - da suåvâdvuõttkomissio šiõtteemtuʹmmstõk 

 

Šiõttummuš 

 

Riikksuåvtös lij õhttsažtuâjast Sääʹmteeʹǧǧ da Saaʹmi siidsåbbrin tuʹmmjam šiõtteed Saaʹmi tuõđâšvuõtt - da 

suåvâdvuõttkomissio. 

 

Toiʹmmjempââʹjj 

 

28.10.2021-31.12.2023 

 

Tuâǥǥaž 

 

Saaʹmi tuõđâšvuõtt - da suåvâdvuõttkomissiooʹje õhttneei valmmštõõllâmtuâjj altteeš Sääʹmteeʹǧǧ alttõõzzâst 

eeʹjjest 2017. Väʹlddminister Sanna Marin halltõsprograamm meâldlânji tuâj komissio altteem diõtt lij juõtkkum 

ânnʼjõž halltõspââʹjest.  

 

Riikksuåvtõõzz kanslia da vuõiggâdvuõttministeria valmštõʹlle õhttsažtuâjast Sääʹmteeʹǧǧ da Saaʹmi siidsåbbrin 

eeʹjjest 2019 jiõllum saǥstõõllmõõžžin mandaatt Saaʹmi tuõđâšvuõtt- da suåvâdvuõttkomissiooʹje. Halltõõzz 

jeäʹǩǩes-škooulâst 13.11.2019 ǩiõttʼtõʹlleš komissiooʹje valmštõllum mandaatt da ǩiõʹččeš, što ääʹššest vueiʹtet 

õuddned komissaari nõõmtemproseʹsse. Še Sääʹmteʹǧǧ da Saaʹmi siidsååbbar priʹmmeš mandaatt loppeeʹjjest 2019.  

 

 

Mandaatt valmštõõllmõõžž tuärjjõssân toiʹmmje eeʹjjest 2018 riõššum seminaar meeraikõskksain tuõđâšvuõtt - da 

suåvâdvuõttkomissio ǩiõččlâsttmõõžžin di veeidas kuullâmkõõrv nuʹt saaʹmi dommvuuʹdest ǥu tõn åålǥbeäʹlnn. 

Kuullâmraportt čõõđteš skamm-mannust 2018. Sääʹmteʹǧǧ da Lääʹddjânnam halltõs informõʹstte eeʹttiǩ-

kåʹddjooukid tuõđâšvuõtt - da suåvâdvuõttproseeʹssest 21.11.2018.  

 

Sääʹmteʹǧǧ da Saaʹmi siidsåbbar oʹcce komissaarvõboršiiʹǩǩid sääʹmõhttsažkådda pijjum ääv 

võboršeǩmõõntõõllmõõžžin. Sääʹmteeʹǧǧ sååbbar tuʹmmji såbbrestes 18.12.2020 eʹtǩǩeed komissaarân Heikki J. 

Hyvärinen da Miina Seurujärvi. Njeäʹllem-Keväjääuʹr da Njauddâm vuuʹdi sääʹmsuåvtõõzz tuʹmmje 9.12.2020 

õnnum såbbrestes eʹtǩǩeed Saaʹmi siidsåbbar peäʹlest komissio vuäzzliʹžžen Irja Jefremooff. 

 

Riikk komissaarvõboršiiʹǩǩid kaartʼteš naačaʹlniǩvalmštõõllmõššân. Komissaarvõboršeʹǩǩen tuʹmmješ eʹtǩǩeed 

Hannele Pokka da Kari Mäkinen. Sääʹmteʹǧǧ priimi såbbrestes 18.2.2021 õõutmiõʹlle riikk eʹtǩǩeem tuõđâšvuõtt - 

da suåvâdvuõttkomissio komissaarvõboršeeʹǩǩ. Saaʹmi siidsåbbar priimi riikk komissaarvõboršeeʹǩǩ 20.-21.2.2021 

õnnum såbbrestes.   

 

Täävtõõzz da tuâj  

Saaʹmi tuõđâšvuõtt - da suåvâdvuõttkomissio mandaatt meäʹrtââll komissio tuâj täävtõõzzid da tuâjaid.  

Saaʹmi tuõđâšvuõtt - da suåvâdvuõttkomissio lij tåimmjummšest jiõččvälddsaž da čõnnsaʹttem.  

Sääʹm liâ EU-vuuʹd oʹdinakai alggmeer. Saaʹmi sââʹjj alggmeeran lij tuõrvvum vuâđđlääʹjjest. Vuâđđlääʹjj 17 § 3 

momeeʹnt mieʹldd saaʹmin alggmeeran lij vuõiggâdvuõtt tuõʹllʼjed da viikkâd ooudâs jiijjâz ǩiõl da kulttuuʹres. 

Mandaatt meâldlânji tuõđâšvuõtt - da suåvâdvuõttproseeʹss miârktõssân lij toobdsted da ärvvtõõllâd historiaalaž da 

ânnʼjõž čårstummuž, mieʹldd looǥǥeeʹl riikk suddeempolitiikk, di vuõiggâdvuõđi neuʹrrummšid, čiõlǥted mäʹhtt täk 

vaaikte saaʹmid da sij õhttsažkådda ânnʼjõž vueʹjjest da eʹtǩǩad, mäʹhtt vuäitčeš viikkâd ooudâs õhttvuõđ saaʹmi da 

Lääʹddjânnam riikk kõõsk di saaʹmi kõõskâst. Tuõđâšvuõtt - da suåvâdvuõttproseeʹss ǩiččlõõttmõššân lij lââʹzzted 

tieʹttemvuõđ saaʹmin Lääʹddjânnam alggmeeran. Miârktõssân lij še, što tuõđâšvuõtt - da suåvâdvuõttproseeʹss 

puåđõssân Lääʹddjânnam riikk kuâdd vasttõõzz da õõutsââʹjest Sääʹmteeʹǧǧ, Saaʹmi siidsåbbrin da jeeʹres 

sääʹmtåimmjeeʹjivuiʹm nâânad saaʹmi vuõiggâdvuõđi teâuddjummuž Lääʹddjânnmest. 

Komissio tuâj täävtõssân lij noorrât saaʹmi ǩiõččlâsttmõõžž Lääʹddjânnam riikk da jeeʹres veʹrǧǧniiʹǩǩi tååimin da 

tõʹst, måkam vaikktõõzz da seuʹrrjõõzz tõin liâ leämmaž da õõudâs liâ säʹmmlaid alggmeeran da tõn vuäzzlaid 

persoonân, da tuejjeed tät teâtt kuâsttjeeʹjen.  

Raajeeʹl õhttsa fiʹttjõõzz historialʼlaž da ânnʼjõž čårstummšest, mieʹldd looǥǥeeʹl suddeempolitiikk, di 

vuõiggâdvuõđi neuʹrrummšin, komissio rääjj vuâđ suåvâdvuõđ raajjmõʹšše saaʹmi da riikk kõõskâst, 

raajâsnallšemma muttsa di luõʹttjummša vuâđđõõvi vuârrvaikktõʹsse, kook tuäʹrjjee saaʹmi vueiʹtlvažvuõđid 

tuõʹllʼjed da viikkâd ooudâs jiijjâz ǩiõl da kulttuuʹres, seʹst ââʹneeʹl äʹrbbvuõđlaž jieʹllemvueʹjj – kooi čâđđmest lij 

õhttvuõtt jânnma da čäcca. 

Komissio âlgg ǩiččlõõttâd väʹldded tuâjast lokku saaʹmi vuõiggâdvuõđi teâuddjummša vaaikteei kõskksa 

muuttâstuejjeei, mâta äimmõsmuuttâs. 

Komissio tuâj âlgg puʹrǩǩeed da vieʹǩǩted ǩiõttʼtõõllâd traumaid, koid sääʹm nuʹt meeran ǥu persoonân kueʹdde 

pâʹjjelpuõlvvõõǥǥlânji. Psykososiaalaž tuärjjõs lij tarbbsõs pieʹǩǩ Saaʹmi tuõđâšvuõtt - da suåvâdvuõttproseeʹss 

teâuddjummuž. Jiõggsa da psyykkla tuärjjõõzz sääʹmǩiõlin da kulttuurtuâǥǥa kaiʹbbjemnaaʹlin aʹlǧǧe leeʹd 

taʹrjjummšest obb proseeʹss poodd.  

Vääʹldeeʹl lokku, što sääʹm liâ meer neelljast jânnmest, da što vaʹstteei tuõđâšvuõtt - da suåvâdvuõttproseeʹss liâ 

jååʹttmen leʹbe plaaneem vueʹlnn Taarrjânnmest da Ruõccjânnmest, komissio tuâjast lij mäinn väʹldded lokku 

tâʹvvjânnmallaš ǩiõččâmvueʹǩǩ da raajjâd õhttvuõđid jeeʹres Tâʹvvjânnmi proseeʹssid. 

Komissio tuâj täävtõssân lij še nââneed säʹmmlažvuõđ da sääʹmkulttuur tobddmõõžž väʹlddnarood kõõskâst da nuʹt 

raajjâd õõudldõõzzid narodkõskkvuõđi miõttlõs ouddnummša.  

Komissio âlgg raajjâd tuâjstes rapoort, kååʹtt âânn seʹst še tåimm-ehdtõõzzid. Raportt uuʹdet riikksuåvtõʹsse, 

Sääʹmtegga da Saaʹmi siidsåbbra 30.11.2023 mõõʹneest. Di jõs komissio ǩeäčč mieʹrrmeâldliʹžžen, tõt vuäitt 

uʹvdded tuâjstes še kõskkrapoortid.  

 

Saaʹmi tuõđâšvuõtt - da suåvâdvuõttkomissio norrõs 

 

Komissiost liâ vitt komissaar. Mandaatt meâldlânji komissaarin kueʹhtt liâ vaʹlljum riikksuåvtõõzz eʹtǩǩõõzzâst, 

kueʹhtt Sääʹmteeʹǧǧ eʹtǩǩõõzzâst da õhtt Saaʹmi siidsåbbar eʹtǩǩõõzzâst. Tuõđâšvuõtt - da suåvâdvuõttkomissio 

tåimmjemõõlǥtõõzzi raamin komissaarid vueitlvââʹstet õõutverddsa ooudldõõzz vuässõõttâd märddnalla komissio 

tuõjju. 

 

Vuäzzla 

 

Heikki J. Hyvärinen, näggtõsǩeʹrjjtuʹtǩǩeei, vuõiggâdvuõtt-tiõtti kandidaatt 

Irja Jefremoff, vaaldâšmtiõtti maister 

Kari Mäkinen, aaʹrhelpispp emeritus, teologia tohtor  

Hannele Pokka, tuâjj-jieʹllemprofessor, vuõiggâdvuõtt-tiõtti tohtor  

Miina Seurujärvi, filosofia maister 

 

Piisarkåʹdd 

 

Komissio vaʹlljad jiõccses väʹlddpiisar da vueiʹtlva jeeʹres piisarkååʹdd vuäzzla.  

 

Seuʹrrjemjoukk 

 

Riikksuåvtõõzz kanslia šiõttad seuʹrrjemjoouk tuõđâšvuõtt - da suåvâdvuõttkomissio tuärjjõssân. Seuʹrrjemjouʹǩǩe 

kååččât eeʹttǩeei Sääʹmteeʹǧǧest, Saaʹmi siidsåbbrest, eeʹttiǩ-kååʹddest eeʹttkâʹsttemnalla åårrai peällõõǥǥin, 

evaŋkeel-luteerlaž ceerkvest da ortodookslaž ceerkvest. Seuʹrrjemjoouk saaǥǥjååʹđteeʹjen tåimmai väʹlddministeeʹr 

riikkpiisar. Seuʹrrjemjoukk lij tuâjast tõn räjja, poka tuõđâšvuõtt - da suåvâdvuõttkomissio tuâjj põõtt.  

 

 

Aalmilaž meärrõõzz da kuul 

 

Komissio vuäitt suåvted tuåimmjummšes da riâššõõttâd naaʹlin, koon ǩeäčč pueʹrmõsân, da altteed ouddmiârkkân 

tuâjj-jooukid leʹbe juâǥǥtõõzzid tieuʹddeem diõtt tuâjjânouddmõõžžâs da tõõzz pijjum täävtõõzzid. 

Suåvâdvuõttproseeʹss aunnstõs arkivââʹstet Meersažarkiiv Sääʹmarkiiʹve. 

Komissio kuul määuʹset momeeʹnt 23.01.26 Saaʹmi tuõđâšvuõtt - da suåvâdvuõttproseeʹss ooudâsviikkmõš. 

Eeʹjj 2019 täällarvvlõõzzâst da eeʹjj 2021 III lââʹsstäällsarvvlõõzzâst momentta 23.01.26 lij miõttum mieʹrrtieʹǧǧid 

õhttseʹžže 2,3 miljoon euʹrred. Halltõs lij tuejjääm eʹtǩǩõõzz eeʹjj 2022 täällarvvlõʹsse 0,460 miljoonan eeuʹr 

lââʹssteäggtummšest, mii õõlǥat eeʹttiǩ-kååʹdd priimmʼmõõžž. Riikk täällarvvlõõzz miõttum mieʹrrtieʹǧǧin kääʹttet 

komissiooʹje da tõn piisarkådda di ouddmiârkkân psykososiaaliʹžže tuärjjõʹsse õhtteei kuulid. Jõs komissio tuâj 

mieʹrrmeâldlaž riâššmõš leʹbe proseeʹss õuddnummuš õõlǥat riikk täällarvvlõõzzâst miõttum mieʹrrtieʹǧǧ muttâz, 

vuäitt komissio tuejjeed riikksuåvtõõzz kansliaaʹje vuâđđtõllum lââʹssmieʹrrteäʹǧǧ eʹtǩǩõõzz.  

Komissio preemm jiijjâz siiʹsǩe täällarvvlõõzz, lokku vääʹldǩani psykososiaaliʹžže tuärjjõʹsse ââʹnnem mieʹrrtieʹǧǧ. 

Komissio vuäzzlai da piisarkååʹdd mäʹtǩǩ-kuul koʹrvveet momeeʹntin 23.01.26 riikk maatkčemvuâkkõõzz 

meâldlânji.  

Väʹlddminister Sanna Marin 

Spesiaaläʹšštobddi Nina Brander 

Meâlddõõzz Saaʹmi tuõđâšvuõtt - da suåvâdvuõttkomissio mandaatt 

 

Juâkkmõš Heikki J. Hyvärinen 

Irja Jefremoff 

Kari Mäkinen 

Hannele Pokka 

Miina Seurujärvi 

 

 

Teâttan Sääʹmteʹǧǧ 

Saaʹmi siidsåbbar 

Sääʹmarkiv 

PLM Peälštõsministeria 

YM Pirrõsministeria 

OM Vuõiggâdvuõttministeria 

UM Ålggministeria 

VNK Riikksuåvtõõzz kanslia 

TEM Tuâjj- da jieʹllemvueʹǩǩministeria 

LVM Jååttlõk- da saaǥǥtem-ministeria 

STM Sosiaal- da tiõrvâsvuõttministeria 

VM Riikkvääraiministeria 

OKM Mättʼtõs - da kulttuurministeria 

MMM Mädd- da meäʹcctäällministeria 

SM Siiʹsǩministeria 
 

 


